
 
 

VENDIM  

  

Data e miratimit: 21 nëntor 2012 

 

Lënda nr. 25/10 

 

Dushanka DODIÇ 

 

kundër  

 

UNMIK-ut  

  

Paneli Këshillëdhënës për të Drejtat e Njeriut, i mbledhur më 21 nëntor 2012, 

me anëtarët vijues të pranishëm: 

 

Z. Marek NOWICKI, Kryetar  

Znj. Christine CHINKIN 

Znj. Françoise TULKENS 

 

Të ndihmuar nga  

Z. Andrey ANTONOV, zyrtar ekzekutiv  

 

Pas shqyrtimit të ankesave të sipërpërmendura, të paraqitura në pajtim me nenin 1.2 të 

Rregullores së UNMIK-ut nr. 2006/12 të datës 23 mars 2006 për themelimin e Panelit 

Këshillëdhënës për të Drejtat e Njeriut, 

 

Pas diskutimeve vendosi si në vijim: 

 

 

I. PROCEDURA PRANË PANELIT 

 

 

1. Ankesa u parashtrua më 24 mars 2010 dhe u regjistrua më 25 mars 2010. 

 

2. Më 26 maj 2010, Paneli kërkoi nga ankuesja të ofrojë informacione shtesë. Përgjigjja 

e ankueses u pranua më 28 qershor 2010.  

 

3. Më 18 shtator 2012, Paneli parashtroi kërkesë për informacione lidhur me ankesën 

drejtuar Dhomës së Posaçme të Gjykatës Supreme të Kosovës për çështjet që lidhen 

me Agjencinë Kosovare të Mirëbesimit (Dhoma e Posaçme) dhe Agjencinë Kosovare 

e Privatizimit (AKP), agjencia pasuese e Agjencisë Kosovare të Mirëbesimit (AKM). 

E para u përgjigj më 24 shtator 2012. Kjo e fundit u përgjigj më 3 tetor 2012. 

II. FAKTET  

 

4. Ankuesja është ish banore e Kosovës, e cila aktualisht jeton në Serbi. 

 

5. Ankuesja thekson se ajo ka punuar për ndërmarrjen në pronësi shoqërore “Vinex” në 

Viti nga viti 1992 deri më 1999, kur ajo u largua nga Kosova për shkaqe sigurie.  

 

6. Ankuesja thekson se lokalet afariste të “Vinex” më vonë u privatizuan. Mirëpo, ajo 

nuk mori para nga ky privatizim.  

 

7. Ankuesja thekson se në një datë të papërcaktuar, ajo parashtroi ankesë pranë Dhomës 

së Posaçme dhe AKM-së lidhur me përjashtimin e saj nga marrja e pjesës prej 20% të 

fitimeve nga privatizimi i “Vinex”. Mirëpo, ajo asnjëherë nuk ka marrë informacione 

për statusin e ankesës.    

 

 

III. ANKESA  

 

8. Ankuesja ankohet për mosveprimin e AKP-së dhe Dhomës së Posaçme lidhur me 

kërkesën e saj për një pjesë të fitimeve nga privatizimi i “Vinex”.  

 

 

IV. LIGJI 

 

9. Para se të shqyrtohet rasti për bazueshmërinë e tij Paneli duhet të vendosë nëse do ta 

pranojë rastin, duke marrë parasysh kriteret për pranim të përcaktuara në nenet 1, 2 

dhe 3 të Rregullores së UNMIK-ut nr. 2006/12.  

 

10. Në pajtim me nenin 3.3 të Rregullores, Paneli shpall të papranueshme çdo ankesë të 

cilën e konsideron jokompatibile me të drejtat e njeriut të parapara në instrumentet e 

të drejtave të njeriut në kuadër të juridiksionit të Panelit, apo të cilën e konsideron të 

pabazuar në shikim të parë. 

 

11. Ankuesja në ankesën e saj u referohet aplikacioneve drejtuar AKM-së dhe Dhomës së 

Posaçme të Gjykatës Supreme. Mirëpo, Panel nuk ka gjetur dëshmi se kërkesat e tilla 

janë parashtruar nga ankuesja. 

 

12. Prandaj, Paneli konstaton se ankesa është e pavërtetuar dhe si e tillë e pabazuar në 

shikim të parë.  

 

 

PËR KËTO ASRYE, 

 

Paneli unanimisht, 

 

E SHPALL ANKESËN TË PAPRANUESHME. 

 

 

 

Andrey ANTONOV       Marek NOWICKI 

Zyrtar ekzekutiv         Kryetar   

 


